
ტერმინები და 
შემოკლებები 

სამინისტრო − საქართველოს გარემოს დაცვისა და სოფლის მეურნეობის 

სამინისტრო. 

სამინისტროს აპარატი − საქართველოს გარემოს დაცვისა და სოფლის 

მეურნეობის სამინისტროს აპარატი. 

აღრიცხვის ინსტრუქცია − „საბიუჯეტო ორგანიზაციების მიერ საჯარო სექტორის 

ბუღალტრული აღრიცხვის საერთაშორისო სტანდარტების (სსბასს-ების) 

საფუძველზე ფინანსური აღრიცხვა-ანგარიშგების წარმოების შესახებ“ 

საქართველოს ფინანსთა მინისტრის 2020 წლის 5 მაისის N108 ბრძანებით 

დამტკიცებული ინსტრუქცია. 

განათლების ცენტრი − სსიპ − გარემოსდაცვითი ინფორმაციის და განათლების 

ცენტრი. 

დაცული ტერიტორიების სააგენტო − სსიპ − დაცული ტერიტორიების სააგენტო. 

დონორების პროექტი − ირიგაციისა და დრენაჟის სისტემის გაუმჯობესება (WB), 

მერძევეობის დარგის მოდერნიზაციის და ბაზარზე წვდომის პროგრამა (DiMMA, 

IFAD), საქართველოს მდგრადი სოფლის მეურნეობის, ირიგაციისა და მიწის 

პროექტი (WB). 

სიდას პროექტი − SIDA − პროექტი „გადავარჩინოთ ბუნება  −  საქართველო“.  

სამეცნიერო-კვლევითი ცენტრი − სსიპ − სოფლის მეურნეობის სამეცნიერო-

კვლევითი ცენტრი. 

სატყეო სააგენტო − სსიპ − ეროვნული სატყეო სააგენტო. 

სოფლის განვითარების სააგენტო  −  ა(ა)იპ − სოფლის განვითარების სააგენტო. 

დეპარტამენტი − სახელმწიფო საქვეუწყებო დაწესებულება (სსდ) − 

გარემოსდაცვითი ზედამხედველობის დეპარტამენტი. 

გარემოს ეროვნული სააგენტო − სსიპ − გარემოს ეროვნული სააგენტო. 

სურსათის ეროვნული სააგენტო − სსიპ − სურსათის ეროვნული სააგენტო. 

ზოგადი 
ინფორმაცია 
აუდიტის ობიექტის 
შესახებ 

საქართველოს გარემოს დაცვისა და სოფლის მეურნეობის სამინისტროს მთავარ  ამოცანას 

წარმოადგენს გარემოს დაცვა, სოფლის მეურნეობისა და სოფლის განვითარების 

სფეროების მართვა და ხელშეწყობა. სამინისტროს ძირითადი მიმართულებებია: 

ბუნებრივი რესურსების მართვა და სახელმწიფო კონტროლი, გარემოს დაბინძურების 

მონიტორინგი, აგრარული რეფორმები, სოფლის მეურნეობის პროდუქციისა და 

სურსათის წარმოებაში საუკეთესო პრაქტიკის გავრცელების ხელშეწყობა და სხვ. 

სამინისტროს მმართველობაშია 11 საჯარო სამართლის იურიდიული პირი (შემდგომ − 

სსიპ), ერთი არასამეწარმეო (არაკომერციული) იურიდიული პირი (შემდგომ − ა(ა)იპ) და 

ერთი სახელმწიფო საქვეუწყებო დაწესებულება. 

ცხრილი N1. ინფორმაცია სამინისტროს 2023 წლის დამტკიცებული, დაზუსტებული 

ბიუჯეტისა და საკასო ხარჯის შესახებ (ლარი) 

დასახელება დამტკიცებული დაზუსტებული სხვაობის % საკასო 

სულ სამინისტრო 698,580,000 699,080,000 0.1 % 725,558,235 

მომუშავეთა რიცხოვნობა 3,697    

ხარჯები 645,039,000 647,006,140 0.3 % 667,378,372 

მათ შორის, შრომის 

ანაზღაურება 
63,598,000 61,216,500 -3.7% 62,807,668 

არაფინანსური აქტივების 

ზრდა 
53,541,000 52,073,860 -2.7% 58,179,863 

     

ცხრილი N2. ინფორმაცია ბიუჯეტიდან მიღებული დაფინანსების1 გადანაწილების 

შესახებ (ლარი) 

საბალანსო ერთეულის დასახელება 725,558,235 100% 

ა(ა)იპ - სოფლის განვითარების სააგენტო 335,109,304 46.2% 

სამინისტროს აპარატი 99,294,606 13.7% 

სსიპ - სურსათის ეროვნული სააგენტო 66,788,422 9.2% 

სამინისტროს აპარატი (დონორების პროექტი) 43,495,961 6.0% 

სსიპ - ღვინის ეროვნული სააგენტო 42,510,589 5.9% 

სსიპ - დაცული ტერიტორიების სააგენტო 40,296,189 5.6% 

სსდ - გარემოსდაცვითი ზედამხედველობის დეპარტამენტი 27,061,968 3.7% 

სსიპ - ეროვნული სატყეო სააგენტო 24,924,685 3.4% 

სსიპ - გარემოს ეროვნული სააგენტო 12,610,976 1.7% 

სსიპ - სოფლის მეურნეობის სახელმწიფო ლაბორატორია 8,017,546 1.1% 

SIDA - პროექტი „გადავარჩინოთ ბუნება - საქართველო“ 7,542,892 1.0% 

სსიპ - სოფლის მეურნეობის სამეცნიერო-კვლევითი ცენტრი 6,659,926 0.9% 

სსიპ - მიწის მდგრადი მართვისა და მიწათსარგებლობის 

მონიტორინგის ეროვნული სააგენტო 
4,040,812 0.6% 

სსიპ - გარემოსდაცვითი ინფორმაციისა და განათლების 

ცენტრი 
3,959,216 0.5% 

სსიპ - ბირთვული და რადიაციული უსაფრთხოების 

სააგენტო 
1,894,764 0.3% 

სსიპ - ველური ბუნების ეროვნული სააგენტო 1,350,379 0.2% 

   

 

 

 

                                                 
1 ფინანსური ანგარიშგების დანართი „ფინანსური შედეგების“ მიხედვით შემოსავლებმა, გარდა ბიუჯეტიდან მიღებული დაფინანსებისა, 

შეადგინა 72,678,545 ლარი. აქედან, 7,879,347ლარი გრანტის სახით მიღებული შემოსავალია, ხოლო 64,799,198 ლარი შეადგენს სამინისტროს 

დაქვემდებარებაში მყოფი ორგანიზაციების საკუთარ შემოსავლებს (მათ შორის, საქონლისა და მომსახურების რეალიზაცია - 57,681,514 

ლარი). საკუთარ შემოსავლებს გამოიმუშავებს სამინისტროს დაქვემდებარებული ყველა უწყება, გარდა სამინისტროს აპარატის, მიწის 

სააგენტოსა და გარემოსდაცვითი ზედამხედველობის დეპარტამენტისა. 

სახელმწიფო აუდიტის სამსახურის დასკვნა  
 
საქართველოს გარემოს დაცვისა და სოფლის მეურნეობის სამინისტროს ხელმძღვანელობას 
 

დასკვნა კონსოლიდირებულ ფინანსურ ანგარიშგებაზე  
 

მოსაზრება უარყოფითი მოსაზრება ფინანსური ანგარიშგების შესახებ  

სახელმწიფო აუდიტის სამსახურმა ჩაატარა საქართველოს გარემოს დაცვისა და სოფლის 

მეურნეობის სამინისტროს და მის კონტროლს დაქვემდებარებული ერთეულების2 (ერთად 

− ჯგუფის) კონსოლიდირებული ფინანსური ანგარიშგების აუდიტი, რომელიც მოიცავს 

ფინანსური მდგომარეობის შესახებ კონსოლიდირებულ ანგარიშგებას 2023 წლის 31 

დეკემბრის მდგომარეობით და მასთან დაკავშირებულ ფინანსური შედეგების შესახებ 

კონსოლიდირებულ ანგარიშგებას, წმინდა აქტივების/კაპიტალის ცვლილებების შესახებ 

კონსოლიდირებულ ანგარიშგებას, ბიუჯეტისა და ფაქტობრივი თანხების შედარების 

კონსოლიდირებულ ანგარიშგებას, ასევე კონსოლიდირებულ ფინანსურ ანგარიშგებაზე 

დართულ განმარტებით შენიშვნებს,3 მათ შორის, ყველა მნიშვნელოვანი სააღრიცხვო 

პოლიტიკის მოკლე მიმოხილვას. 

ჩვენი აზრით, უარყოფითი მოსაზრების საფუძვლის აბზაცში აღწერილი საკითხების 

მნიშვნელობის გამო, საქართველოს გარემოს დაცვისა და სოფლის მეურნეობის 

სამინისტროს თანდართული კონსოლიდირებული ფინანსური ანგარიშგება, ყველა 

არსებითი ასპექტის გათვალისწინებით, არ არის მომზადებული საბიუჯეტო 

ორგანიზაციებისთვის საქართველოს კანონმდებლობით დადგენილი ბუღალტრული 

აღრიცხვის წარმოებისა და ფინანსური ანგარიშგების მომზადებისა და წარდგენის 

სათანადო საფუძვლების4 შესაბამისად. 

  

                                                 
2 იხ. დანართი „კონსოლიდირებული ერთეულები“. 
3 „საბიუჯეტო ორგანიზაციების ფინანსური ანგარიშგების მომზადებისა და წარდგენის წესის შესახებ ინსტრუქციის დამტკიცების თაობაზე“  

საქართველოს ფინანსთა მინისტრის 2021 წლის 4 თებერვლის N24 ბრძანების მუხლი 17, შენიშვნები 1-დან 22-ის ჩათვლით. 
4 „საბიუჯეტო ორგანიზაციების მიერ საჯარო სექტორის ბუღალტრული აღრიცხვის საერთაშორისო სტანდარტების (სსბასს-ების) საფუძველზე 

 ფინანსური აღრიცხვა-ანგარიშგების წარმოების შესახებ ინსტრუქციის დამტკიცების თაობაზე“ საქართველოს ფინანსთა მინისტრის 2020 წლის  

 5 მაისის N108 ბრძანებით დამტკიცებული ინსტრუქცია. 

1. უარყოფითი მოსაზრების საფუძველი 

1.1 მიმდინარე 

ინვესტიციები 

აქტივი არის რესურსი, რომელსაც ორგანიზაცია აკონტროლებს წარსულში მომხდარი 

მოვლენების შედეგად და მომავალში მოელის ეკონომიკური სარგებლის ან მომსახურების 

პოტენციალის მიღებას.5 

ა(ა)იპ − სოფლის განვითარების სააგენტოს 2023 წლის 31 დეკემბრით დასრულებულ 

ფინანსურ ანგარიშგებაში ასახულია შპს „სოფლის მეურნეობის ლოჯისტიკისა და 

სერვისების კომპანიისთვის“ გაცემული სესხები, ჯამური ღირებულებით − 3,600,000 

ლარი,6 ხოლო მათზე დარიცხული გადაუხდელი მოკლევადიანი საპროცენტო 

მოთხოვნები − 1,390,192 ლარი.7 

აღსანიშნავია, რომ ხელშეკრულების გაფორმებიდან პირობები მრავალჯერ შეიცვალა, 

სესხის ძირის დაბრუნება და პროცენტის გადახდა 2025 წლის 31 დეკემბრამდე 

გადავადდა.8 აუდიტის ანგარიშის თარიღისთვის აღნიშნულ სესხებთან მიმართებით 

კომპანიის მხრიდან დაფარულია 600,000 ლარზე გაფორმებული სესხის ხელშეკრულების 

ძირი თანხა,9 რაც 2023 წლის 31 დეკემბრის მდგომარეობით სესხებსა და მათზე 

დარიცხული გადაუხდელი მოკლევადიანი საპროცენტო მოთხოვნების ჯამური თანხის − 

4,990,192 ლარის 12%-ს შეადგენს. 

ამავდროულად უნდა აღინიშნოს, რომ შპს „სოფლის მეურნეობის ლოჯისტიკისა და 

სერვისების კომპანიის“ 2021 წლის ფინანსურ ანგარიშგებაზე დამოუკიდებელმა 

აუდიტორებმა უარი განაცხადეს მოსაზრების გამოთქმაზე და დასკვნა მოიცავს აბზაცს 

ფუნქციონირებასთან დაკავშირებულ არსებით განუსაზღვრელობაზე,10 ხოლო ამის  

შემდეგ კომპანიის ფინანსური ანგარიშგების აუდიტი არ ჩატარებულა. 

არააუდიტირებული მონაცემებით,  2023 წელს  ზარალმა 13,854,853 ლარი შეადგინა, ხოლო 

აკუმულირებული ზარალი 2023 წლის 31 დეკემბრის მდგომარეობით − 344,574,787 ლარს 

შეადგენს.  

ზემოაღნიშნულიდან გამომდინარე, შესაძლოა 3,000,000 ლარის გაცემული სესხისა და 

1,390,192 ლარის11 გადაუხდელი საპროცენტო მოთხოვნების მიღების ალბათობა მცირე 

იყოს და არ აკმაყოფილებდეს აქტივად აღიარების კრიტერიუმს.  

შედეგად, ვერ მივიღეთ რწმუნება  2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში „მიმდინარე ინვესტიციების“ მუხლში 

ასახული 3,000,000 ლარისა და „მოკლევადიანი (მიმდინარე) დებიტორული 

დავალიანებების“ მუხლში ასახული 1,390,192 ლარის ნაშთები, რამდენად აკმაყოფილებს 

აქტივად აღიარების კრიტერიუმს.12  

1.2 მოკლევადიანი 

(მიმდინარე) 

სსდ − გარემოსდაცვითი ზედამხედველობის დეპარტამენტის დებულების თანახმად,13 

დეპარტამენტის მოვალეობაში შედის: ადმინისტრაციულ სამართალდარღვევათა ოქმის 

                                                 
5 სსბასს 1 - ფინანსური ანგარიშგების წარდგენა, მუხლი 7. 
6 შპს „სოფლის მეურნეობის ლოჯისტიკისა და სერვისების კომპანიასთან“ 3,000,000 ლარზე გაფორმებული სესხის ხელშეკრულება (18.09.2020წ.) 

და სესხის ხელშეკრულების ცვლილება (28.10.2020წ.); შპს „სოფლის მეურნეობის ლოჯისტიკისა და სერვისების კომპანიასთან“ 600,000 ლარზე 

გაფორმებული სესხის ხელშეკრულება (06.04.2020წ.). 
7 2023 წლის საპროცენტო შემოსავალმა 432,000 ლარი შეადგინა.  
8 ცვლილება ხელშეკრულებაში (11.12.2024წ.). 
9 შპს „სოფლის მეურნეობის ლოჯისტიკისა და სერვისების კომპანიასთან“ 600,000 ლარზე გაფორმებული სესხის ხელშეკრულება (06.04.2020წ.). 
10 დამოუკიდებელი აუდიტორის დასკვნა (26.11.2022წ.).  
11 შპს „სოფლის მეურნეობის ლოჯისტიკისა და სერვისების კომპანიასთან“ 3,000,000 ლარზე გაფორმებული სესხის ხელშეკრულების 

ფარგლებში დარიცხული საპროცენტო მოთხოვნა - 1,174,192 ლარი; 600,000 ლარზე გაფორმებული სესხის ხელშეკრულების ფარგლებში  

დარიცხული საპროცენტო მოთხოვნა - 216,000 ლარი. 
12 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2021 წლისა და 2022 წლის 

 კონსოლიდირებული ფინანსური ანგარიშგებების ფინანსური აუდიტის ანგარიშებშიც და გაცემულია შესაბამისი რეკომენდაცია. 
13 საქართველოს გარემოსა და ბუნებრივი რესურსების მინისტრის 2013 წლის 10 მაისის N26 ბრძანება „საქართველოს გარემოს დაცვისა და  

სოფლის მეურნეობის სამინისტროს სახელმწიფო საქვეუწყებო დაწესებულების - გარემოსდაცვითი ზედამხედველობის დეპარტამენტის  

დებიტორული 

დავალიანებები 

შედგენა, საჯარიმო ქვითრის გამოწერა, ადმინისტრაციულ სამართალდარღვევათა 

საქმეების განხილვა, ადმინისტრაციული სახდელის დადების შესახებ დადგენილების 

გამოტანა და ა.შ. 

დეპარტამენტის 2023 წლის 31 დეკემბრით დასრულებული ფინანსური ანგარიშგების 

მოკლევადიან დებიტორულ დავალიანებებში ასახულია 1,273,180 ლარის მოთხოვნები, 

რომლებიც უკავშირდება 2017-2020 წლებში სამართალდარღვევების ოქმებით დარიცხულ 

ჯარიმებს. აღნიშნულ მოთხოვნებზე 2021-2023 წლებში ბრუნვა არ ფიქსირდება.  

გარდა ამისა, ერთიან სახაზინო კოდზე ჯარიმებთან დაკავშირებული ჩარიცხვები             

2022-2023 წლებში 1,935,542 ლარით14 აღემატება ჩამოწერილ დებიტორულ 

დავალიანებებს. აღნიშნული სხვაობის იდენტიფიცირება დეპარტამენტის მიერ ვერ 

ხერხდება.  

შედეგად, ვერ მივიღეთ რწმუნება აღნიშნული „მოკლევადიანი (მიმდინარე) დებიტორული 

დავალიანებების“ ნაშთის არსებობაზე.  

ამასთანავე, დეპარტამენტი სამართალდარღვევის ოქმის საფუძველზე განსაზღვრავს 

გარემოსადმი მიყენებული ზიანის მოცულობას და სისხლის სამართლის დანაშაულის 

ნიშნების გამოვლენის შემთხვევაში, საქმის მასალებს აგზავნის შესაბამის ორგანოებში.15 

2021 წლის 31 დეკემბრის მდგომარეობით დეპარტამენტმა გამოავლინა 6,984,012 ლარის 

სისხლის სამართლის დანაშაულის ნიშნების შემცველი ზიანი, რაც ასახა ფინანსურ 

ანგარიშგებაში. აღსანიშნავია, რომ 2022-2023 წლებში დეპარტამენტის მიერ გამოწერილი 

ოქმების საფუძველზე, ჯამურად − 12,776,392 ლარის16 ზიანი გამოვლინდა, თუმცა 

დეპარტამენტმა შეცვალა მიდგომა და ფინანსურ ანგარიშგებაში17 ასახა მხოლოდ 

სასამართლო გადაწყვეტილების შედეგად დაკისრებული ზიანი.18 შესაბამისად, მსგავსი 

ოპერაციებისთვის დეპარტამენტს გამოყენებული აქვს განსხვავებული მიდგომა.19  

ზემოაღნიშნულიდან გამომდინარე, ვერ მივიღეთ რწმუნება 2023 წლის 31 დეკემბრის 

მდგომარეობით წარდგენილ კონსოლიდირებულ ფინანსურ ანგარიშგებაში „მოკლევადიანი 

(მიმდინარე) დებიტორული დავალიანებების“ მუხლის სისრულეზე, სისწორესა და 

არსებობაზე.20 

აქტივი არის რესურსი, რომელსაც ორგანიზაცია აკონტროლებს წარსულში მომხდარი 

მოვლენების შედეგად და მომავალში მოელის ეკონომიკური სარგებლის ან მომსახურების 

პოტენციალის მიღებას.21 

სსიპ − გარემოს ეროვნული სააგენტოს „სხვა მოკლევადიანი (მიმდინარე) აქტივების“ 

მუხლი მოიცავს მიზნობრივი გრანტის ფარგლებში 2021 წელს22 ავანსად გადარიცხულ 

2,793,464 ლარს,23 რომელთან დაკავშირებითაც მომწოდებელმა ვერ შეასრულა 

ვალდებულება. აღნიშნულის გამო ამოქმედდა ხელშეკრულების შესრულების საბანკო 

გარანტია24 და 2023 წლის 18 დეკემბერს ავანსად ჩარიცხული თანხა უკან დაბრუნდა. 

შესაბამისად, გარემოს ეროვნული სააგენტოს ფინანსურ ანგარიშგებაში ასახული 2,793,464 

                                                 
დებულების დამტკიცების შესახებ“, მუხლი 3. 
14 2022 წელს - 510,221 ლარი, 2023 წელს - 1,425,321 ლარი. 
15 საქმის განხილვის შედეგად ხდება შესაბამისი ზიანის დადგენა.  
16 2022 წელს - 9,075,836 ლარი, 2023 წელს - 3,700,556 ლარი. 
17 განმარტებით შენიშვნებში 2023 წელს გამოვლენილი სისხლის სამართლის დანაშაულის შემცველი ზიანის ოდენობის შესახებ ინფორმაცია 

არ არის გამჟღავნებული. 
18 2022 წელს - 65,070 ლარი, 2023 წელს - 21,362 ლარი. 
19 სსბასს 3 - სააღრიცხვო პოლიტიკა, ცვლილებები სააღრიცხვო შეფასებებში და შეცდომები, პუნქტი 16.  
20 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2022 წლის კონსოლიდირებული  

ფინანსური ანგარიშგებების ფინანსური აუდიტის ანგარიშშიც და გაცემულია შესაბამისი რეკომენდაციები. 
21 სსბასს 1, მუხლი 7. 
22 2021 წლის 27 დეკემბერს თანხა გადაირიცხა 2021 წლის N GT-N2041-120801 ხელშეკრულების ფარგლებში. 
23 907,735  აშშ დოლარის ეკვივალენტი ლარში.  
24 N 7634779-11747676. 



2025 
 

     ფინანსური აუდიტის ანგარიში                                          |                   7 

ლარის „სხვა მოკლევადიანი (მიმდინარე) აქტივები“25 არ აკმაყოფილებს აქტივად 

აღიარების კრიტერიუმს. 

შედეგად, 2023 წლის 31 დეკემბრის მდგომარეობით წარდგენილ კონსოლიდირებულ 

ფინანსურ ანგარიშგებაში „სხვა მოკლევადიანი (მიმდინარე) აქტივების“ მუხლი 

გაზრდილია 2,793,464 ლარით.  

1.3 მატერიალური 

მარაგები 

სსიპ − ეროვნული სატყეო სააგენტოს ფინანსურ ანგარიშგებაში „მატერიალური მარაგების“ 

მუხლის ნაშთი 2023 წლის 31 დეკემბრის მდგომარეობით შეადგენს 10,799,544 ლარს, 

საიდანაც 2,994,896 ლარის საბალანსო ღირებულების მქონე მარაგებთან დაკავშირებით 

2023 წელს ბრუნვა არ ფიქსირდება. მათ შორის არის 363,076 ლარის მზა პროდუქციის26 

მარაგი, რომელზეც ორი წელია ბრუნვა არ ფიქსირდება და შესაძლოა აღარ 

აკმაყოფილებდეს აქტივად აღიარების კრიტერიუმს, ვინაიდან გარემო პირობების 

ზემოქმედების შედეგად შესაძლოა დაზიანებულიყო და აღარ იყოს ვარგისი 

დანიშნულებისამებრ გამოსაყენებლად.  

ზემოაღნიშნულიდან გამომდინარე, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში ვერ მივიღეთ რწმუნება „მატერიალური 

მარაგების“ მუხლის არსებობასა და სისწორეზე.27  

1.4. გრძელვადიანი 

ფინანსური 

აქტივები  

აღრიცხვის ინსტრუქციის თანახმად,28 სახელმწიფო საკუთრებაში არსებული კომპანიების 

წილები უნდა აღირიცხოს კაპიტალ-მეთოდის გამოყენებით, რაც გულისხმობს 

თვითღირებულებით აღრიცხული ინვესტიციების კორექტირებას, შეძენის შემდგომ 

მომხდარი ცვლილების შესაბამისად.29  

ა(ა)იპ - სოფლის განვითარების სააგენტოს მიერ სახელმწიფო საკუთრებაში არსებული 

კომპანიების საწესდებო კაპიტალში განხორციელებული ინვესტიციების ნაშთები 2022 

წლის 31 დეკემბრისა და 2023 წლის 31 დეკემბრის მდგომარეობით მოცემულია ცხრილში 

N4. 

ცხრილი N4. ინფორმაცია სახელმწიფო საკუთრებაში არსებული კომპანიების საწესდებო 

კაპიტალის კაპიტალ-მეთოდით აღრიცხული ინვესტიციების შესახებ (ლარი) 

კომპანიის დასახელება 31.12.2022 31.12.2023 

შპს „მოსავლის მართვის კომპანია“ 75,938,363[1] 110,897,621[1] 

შპს „სოფლის მეურნეობის ლოჯისტიკისა და 

სერვისების კომპანია“ 
43,245,972[2] 29,561,152  

შპს „იმერეთის აგროზონა“ 12,559,933  12,754,660 

[1] შპს „მოსავლის მართვის კომპანიაში“ 2022 წლის 31 დეკემბრით დასრულებული 

წლისთვის პირველად ჩატარდა ფინანსური აუდიტი, აუდიტირებული მონაცემებით,30 

ინვესტიციები წილობრივ ინსტრუმენტებში 54,327,669 ლარით განისაზღვრა. სოფლის 

განვითარების სააგენტოს ფინანსურ ანგარიშგებაში 2022 წლის 31 დეკემბრის 

მდგომარეობით ინვესტიციები წილობრივ ინსტრუმენტებში განსხვავდება 

აუდიტირებული მონაცემებისგან და შეადგენს 75,938,363 ლარს, რაც 21,610,694 ლარით 

აღემატება აუდიტირებულ მონაცემებს. აღნიშნული გავლენას ახდენს კაპიტალ-მეთოდით 

აღრიცხული ინვესტიციების 2023 წლის ფინანსური ანგარიშგების საწყისსა და საბოლოო 

ნაშთებზე.  

                                                 
25 გარემოს ეროვნულმა სააგენტომ 2024 წელს აღნიშნული შეასწორა რეტროსპექტულად, წმინდა აქტივების/კაპიტალის საწყისი ნაშთის  

კორექტირების გზით. 
26 მერქნული რესურსი. 
27 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2022 წლის კონსოლიდირებული  

ფინანსური ანგარიშგებების ფინანსური აუდიტის ანგარიშშიც და გაცემულია შესაბამისი რეკომენდაცია. 

   28 ინსტრუქცია „საბიუჯეტო ორგანიზაციების მიერ საჯარო სექტორის ბუღალტრული აღრიცხვის საერთაშორისო სტანდარტების (სსბასს-ების) 

საფუძველზე ფინანსური აღრიცხვა-ანგარიშგების წარმოების შესახებ“, მუხლი 10, 46-ე და 47-ე პუნქტები. 
29 სსბასს 36 - ინვესტიციები მეკავშირე ერთეულებსა და ერთობლივ საქმიანობებში, მუხლი 8. 
30 დამოუკიდებელი აუდიტორის (Moore abc) დასკვნა შპს „მოსავლის მართვის კომპანია“, 03.10.2023 წ. 

[2] შპს „სოფლის მეურნეობის ლოჯისტიკისა და სერვისების კომპანიას“ არ ჩაუტარებია 

2022 წლის 31 დეკემბრით დასრულებული ფინანსური ანგარიშგების აუდიტი. 

ზემოაღნიშნულიდან გამომდინარე, შპს „მოსავლის მართვის კომპანიაში“ ჩატარებული 

ფინანსური აუდიტის შედეგებიდან გამომდინარე, 2023 წლის 31 დეკემბრის მდგომარეობით 

წარდგენილ კონსოლიდირებულ ფინანსურ ანგარიშგებაში „გრძელვადიანი ფინანსური 

აქტივების“ მუხლში ასახული ინვესტიციები წილობრივ ინსტრუმენტებში, საწყისი და 

საბოლოო ნაშთები გაზრდილია − 21,610,694 ლარით.  

1.5 ძირითადი 

აქტივები 

ა(ა)იპ − სოფლის განვითარების სააგენტოს „ძირითადი აქტივების“ მუხლი მოიცავს 

2,507,996 ლარის სხვა მანქანა-დანადგარებსა და მოწყობილობებს. მათ შორის არის სამი 

დანადგარი,31 ჯამური ღირებულებით − 1,722,000 ლარი, რომლებიც შესყიდულია 

სახელმწიფო პროგრამის ფარგლებში.32 აღნიშნული აქტივები სოფლის განვითარების 

სააგენტომ შეიძინა 2019 წელს,33 თუმცა, ვინაიდან აქტივები გადასაცემად იყო 

განკუთვნილი, არც ექსპლუატაციაშია მიღებული34 და შესაბამისად, ცვეთაც არ ერიცხება. 

აქტივის მომავალ გამოყენებასთან დაკავშირებით სოფლის განვითარების სააგენტოს გეგმა 

არ აქვს შემუშავებული.  

შედეგად, აღნიშნული აქტივები შესაძლოა არ აკმაყოფილებდეს ძირითად აქტივად 

აღიარების კრიტერიუმს.35 

ზემოაღნიშნულიდან გამომდინარე, ვერ მივიღეთ რწმუნება 2023 წლის 31 დეკემბრის 

მდგომარეობით წარდგენილ კონსოლიდირებულ ფინანსურ ანგარიშგებაში „ძირითადი 

აქტივების“ მუხლში წარდგენილი 1,722,000 ლარის აქტივები, რამდენად აკმაყოფილებს 

ძირითად აქტივად აღიარების კრიტერიუმს.36 

აღრიცხვის ინსტრუქციის შესაბამისად, შეცდომები უნდა გასწორდეს 

რეტროსპექტულად.37 

სსიპ − გარემოს ეროვნული სააგენტოს სახელზე რეგისტრირებული ისეთი ძირითადი 

საშუალებები (მიწები), რომლებიც არ იყო ასახული ბალანსზე, სააგენტომ შეაფასა და 

2,686,586 ლარის ღირებულების მიწის ნაკვეთები38 2023 წელს ასახა ფინანსურ 

ანგარიშგებაში, როგორც მიმდინარე პერიოდის გრანტიდან მიღებული შემოსავლები. 

აღნიშნული, სააგენტოს უნდა გაესწორებინა რეტროსპექტულად წმინდა 

აქტივების/კაპიტალის საწყისი ნაშთის კორექტირების გზით. შედეგად, „შემოსავლები 

გრანტებით“ −  გაზრდილია, ხოლო „ძირითადი აქტივების“ საწყისი ნაშთი შემცირებულია 

2,686,586 ლარით. 

ასევე: გარემოს ეროვნული სააგენტოს სახელზე 2023 წელს დარეგისტრირდა ისეთი 

ძირითადი საშუალებები,39 რომლებიც არ არის ასახული ფინანსურ ანგარიშგებაში. 

                                                 
31 რძის ჩამოსასხმელი კომბინირებული ტექნოლოგიური ხაზი. 
32 საქართველოს მთავრობის 2017 წლის 29 მაისის N265 დადგენილება „მაღალმთიან რეგიონებში სახელმწიფო საკუთრებაში არსებული სათიბ- 

საძოვრების რაციონალურად გამოყენების სახელმწიფო პროგრამის დამტკიცების შესახებ“. 
33 ხელშეკრულება N18-73,  06.18.2018წ., მიღება-ჩაბარების აქტი N18-73-01, 16.04.2019წ. 
34 ელექტროძრავაზე, სხვა მექანიკურ ნაწილებსა და სხვა ელექტრონულ დეტალებზე საგარანტიო ვადა გასულია.  
35 სსბასს 17 - ძირითადი აქტივები, მუხლი 14.  
36 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2022 წლის კონსოლიდირებული  

ფინანსური ანგარიშგებების ფინანსური აუდიტის ანგარიშშიც და გაცემულია შესაბამისი რეკომენდაცია. 
37 სსბასს 3 - სააღრიცხვო პოლიტიკა, ცვლილებები სააღრიცხვო შეფასებებში და შეცდომები, მუხლი 47. 
38 2023 წლის 20 ნოემბრის N653/ს ბრძანების საფუძველზე - 2,554,267 ლარის ღირებულების 14 ერთეული მიწის ნაკვეთი: ს/კ 71.51.02.652; ს/კ  

61.11.02.083; ს/კ 84.01.36.073; ს/კ 53.20.33.253; ს/კ 84.18.35.065.059; ს/კ 41.09.39.124; ს/კ 72.09.06.085; ს/კ 55.12.52.000.253; ს/კ 55.18.57.000.087; ს/კ  

71.53.05.585; ს/კ 20.42.01.061; ს/კ 57.06.57.000.327; ს/კ 29.08.33.125; ს/კ 71.62.54.291. 2023 წლის 31 მარტის N145/ს ბრძანების საფუძველზე - 44,744  

ლარის ღირებულების 3 ერთეული მიწის ნაკვეთი: ს/კ 27.06.50.337; ს/კ 53.20.40.706; ს/კ 05.23.06.010. 2023 წლის 10 თებერვლის სსიპ - ლევან  

სამხარაულის სახელობის სასამართლო ექსპერტიზის ეროვნული ბიუროს N5000921523 შეფასების საფუძველზე ერთი ერთეული მიწის ფართის  

კორექტირება: ს/კ 04.01.15.482. 
39 11 ერთეული მიწის ნაკვეთი: ს/კ 42.16.43.823; ს/კ 74.01.14.556; ს/კ 03.01.22.704; ს/კ 71.54.10.267; ს/კ 85.04.23.245; ს/კ 71.56.31.499; ს/კ 72.16.27.257; 

ს/კ 26.21.16.233; ს/კ 42.06.46.354; ს/კ 26.26.50.294; ს/კ 74.02.18.227. 

გარემოს ეროვნულმა სააგენტომ აღნიშნული ძირითადი საშუალებები (მიწები) შეაფასა და 

სააგენტოს უფროსის ბრძანების საფუძველზე40 2024 წლის ბუღალტრულ მონაცემებში 

ასახა. მიწების ჯამურმა ღირებულებამ 1,530,575 ლარი შეადგინა. შედეგად, „ძირითადი 

აქტივებისა“ და „შემოსავლები გრანტებით“ მუხლები შემცირებულია 1,530,575 ლარით. 

ზემოაღნიშნულიდან გამომდინარე, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში „ძირითადი აქტივების“ საწყისი ნაშთი − 

2,686,586 ლარით და საბოლოო ნაშთი 1,530,575 ლარით არის შემცირებული, ხოლო 

„შემოსავლები გრანტებით“ გაზრდილია 1,156,011 ლარით.  

1.6 სხვა 

გრძელვადიანი 

არაფინანსური 

აქტივები 

ა(ა)იპ − სოფლის განვითარების სააგენტოს ბალანსზე აღრიცხულია 147,618 ლარის 

დაუმთავრებელი აქტივები, რომლებიც წარმოადგენს საწარმოების პროექტებსა და 

ხარჯთაღრიცხვის დოკუმენტაციას,41 რომლებზეც სამი წელია ბრუნვა არ ფიქსირდება. 

აქტივის მომავალ გამოყენებასთან დაკავშირებით, სოფლის განვითარების სააგენტოს 

გეგმა არ აქვს შემუშავებული. 

ზემოაღნიშნულიდან გამომდინარე, ვერ მოვიპოვეთ რწმუნება 2023 წლის 31 დეკემბრის 

მდგომარეობით წარდგენილ კონსოლიდირებულ ფინანსურ ანგარიშგებაში „სხვა 

გრძელვადიანი არაფინანსური აქტივების“ მუხლში ასახული 147,618 ლარის ნაშთი, 

რამდენად აკმაყოფილებს აქტივად აღიარების კრიტერიუმს.42 

სსიპ − გარემოს ეროვნული სააგენტოს ბალანსზე ასახულია 231,973 ლარის 

დაუმთავრებელი მშენებლობა, რომელზეც გარემოს ეროვნულმა სააგენტომ ვერ 

წარმოადგინა მიღების შესაბამისი პირველადი დოკუმენტაცია.43 

შედეგად,  ვერ მოვიპოვეთ რწმუნება 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში „სხვა გრძელვადიანი არაფინანსური 

აქტივების“ მუხლში ასახული 231,973 ლარის არსებობაზე.44  

1.7 სხვა 

მოკლევადიანი 

ვალდებულებები 

სსიპ − გარემოს ეროვნული სააგენტოს 2023 წლის 31 დეკემბრის მდგომარეობით 

წარდგენილ ფინანსურ ანგარიშგებაში ასახული ინფორმაცია განსხვავდება 

ბუღალტრული ჩანაწერებისგან. კერძოდ, ფინანსურ ანგარიშგებაში მუხლი „სხვა 

მოკლევადიანი ვალდებულებები“ გაზრდილია, ხოლო „შემოსავლები გაცვლითი 

ოპერაციებიდან“ − შემცირებულია 800,588 ლარით, რასთან დაკავშირებითაც სააგენტომ 

ვერ წარმოადგინა საკმარისი და შესაფერისი მტკიცებულება. 

შედეგად, ვერ მივიღეთ რწმუნება 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსური ანგარიშგებაში „სხვა მოკლევადიანი ვალდებულებების“ და 

„შემოსავლები გაცვლითი ოპერაციებიდან“ მუხლების სისწორეზე. 

1.8 შემოსავლები 

გრანტებით 

სამინისტროს სტრუქტურული ერთეულები დონორი ორგანიზაციებისგან იღებენ 

სხვადასხვა დანიშნულებით გამოსაყენებელ მიზნობრივ გრანტებს, რომელთა სრულად 

ათვისება ერთ საანგარიშგებო პერიოდში არ ხდება. 

სსიპ - გარემოსდაცვითი ინფორმაციის და განათლების ცენტრს 2023 წლის 31 

დეკემბრისთვის მიზნობრივი გრანტის ხელშეკრულების45 ფარგლებში დარჩენილი აქვს 

165,674 ლარის ნაშთი, რომელიც ვალდებულებად არ აქვს აღიარებული.46 გარდა ამისა, 

                                                 
40 სსიპ - გარემოს ეროვნული სააგენტოს უფროსის 2024 წლის 7 მარტის ბრძანება N132/ს. 
41 რძის გადამამუშავებელი საწარმოს პროექტი და ხარჯთაღრიცხვის დოკუმენტაცია (წალკა, დმანისი, ახალქალაქი).  
42 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2022 წლის კონსოლიდირებული   

ფინანსური ანგარიშგებების ფინანსური აუდიტის ანგარიშშიც და გაცემულია შესაბამისი რეკომენდაცია. 
43 ბალანსზე ირიცხება 2006 წლიდან. 
44 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2021 და 2022 წლების  

კონსოლიდირებული ფინანსური ანგარიშგებების ფინანსური აუდიტის ანგარიშებშიც და გაცემულია შესაბამისი რეკომენდაცია. 
45 UNDP: Letter of Agreement, 04.01.2022წ., მე-8, მე-9 და მე-15 პუნქტები. 
46 მიზნობრივი გრანტის ხელშეკრულება მოიცავს პირობებს, რომლის თანახმად, გრანტის მიმღებმა თანხა უნდა გამოიყენოს კონკრეტული 

დანიშნულებით, ხოლო წინააღმდეგ შემთხვევაში თანხა დაუბრუნოს დონორ ორგანიზაციას. 

განათლების ცენტრმა განსხვავებულ პერიოდში აღიარა მიზნობრივ გრანტთან 

დაკავშირებული 135,961 ლარის შემოსავალი.  

ზემოაღნიშნულიდან გამომდინარე, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში მუხლი − „შემოსავალი გრანტებით“ 

შემცირებულია 135,961 ლარით, ხოლო „სხვა მოკლევადიანი ვალდებულებების“ მუხლი  − 

165,674 ლარით. 

1.9 შემოსავლები 

გაცვლითი 

ოპერაციებიდან 

აღრიცხვის ინსტრუქციის თანახმად,47 ოპერაციებისა და სხვა მოვლენების აღიარება ხდება 

მათი განხორციელებისთანავე/მოხდენისთანავე. აქედან გამომდინარე, ოპერაციები და 

სხვა მოვლენები იმ პერიოდის საბუღალტრო ჩანაწერებში აისახება და იმ ფინანსურ 

ანგარიშგებაში აღიარდება, რომელსაც განეკუთვნება. 

სსიპ − გარემოს ეროვნული სააგენტოს დებულების თანახმად,48 სააგენტოს მოვალეობაში 

შედის სამონადირეო მეურნეობის სპეციალური ლიცენზიის, თევზჭერის ლიცენზიის, 

ექსპორტის მიზნით სოჭის გირჩით სარგებლობის ლიცენზიების გაცემა და სხვ., რაც 

სახელმწიფოს სახელით ფლობილი შემოსავლებია. 

მსგავსი ტიპის 3,780,990 ლარის შემოსავლები გარემოს ეროვნულ სააგენტოს წარდგენილი 

აქვს მუხლში − „შემოსავლები სანქციებით, ჯარიმებით და საურავებით“, ნაცვლად 

მუხლისა − „შემოსავლები გაცვლითი ოპერაციებიდან“. უნდა აღინიშნოს, რომ 

მითითებული თანხა არ მოიცავს 765,678 ლარის გაცემული 

ლიცენზიებიდან/ნებართვებიდან49 მიღებულ შემოსავალს. აქედან გამომდინარე, 2023 

წელს შემოსავლები გაცვლითი ოპერაციებიდან შეადგენს 4,546,668 ლარს.   

შედეგად, 2023 წლის 31 დეკემბრის მდგომარეობით წარდგენილ კონსოლიდირებულ 

ფინანსურ ანგარიშგებაში მუხლი − „შემოსავლები გაცვლითი ოპერაციებიდან“  

შემცირებულია 4,546,668 ლარით, ხოლო „შემოსავლები სანქციებით, ჯარიმებით და 

საურავებით“ გაზრდილია 3,780,990 ლარით. გარდა ამისა, განმარტებითი შენიშვნა N22 არ 

მოიცავს 765,678 ლარის სახელმწიფოს სახელით ფლობილ შემოსავალს. 

1.10 საპროცენტო 

შემოსავლები 

აღრიცხვის ინსტრუქციის თანახმად,50 ეკონომიკური მოვლენა აღირიცხება დარიცხვის 

მეთოდით და მიეკუთვნება იმ პერიოდის ანგარიშგებას, როდესაც ის განხორციელდა. 

ა(ა)იპ − სოფლის განვითარების სააგენტოს სადეპოზიტო ანგარიშებზე განთავსებული აქვს 

თანხა, რაზეც წლის განმავლობაში ერიცხება საპროცენტო სარგებელი. სოფლის 

განვითარების სააგენტოს 2023 წლის საპროცენტო შემოსავლები მოიცავს 2022 წლის 

დეკემბრისთვის  მისაკუთნებელ საპროცენტო სარგებელს − 111,910 ლარის51 ოდენობით.  

ზემოაღნიშნულიდან გამომდინარე, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში „საპროცენტო შემოსავლების“ მუხლი 

გაზრდილია 111,910 ლარით. 

1.11 საქონელი და 

მომსახურება 

აღრიცხვის ინსტრუქციის შესაბამისად,52 შეცდომები უნდა გასწორდეს 

რეტროსპექტულად. 

                                                 
47 სსბასს 1 - ფინანსური ანგარიშგების წარდგენა, მუხლი 7. 
48 საქართველოს გარემოს დაცვისა და სოფლის მეურნეობის მინისტრის საქართველოს 2018 წლის 19 აპრილის N2-255 ბრძანება „სსიპ - გარემოს  

ეროვნული სააგენტოს დებულების დამტკიცების თაობაზე“, მუხლი 2. 
49 ლიცენზიებიდან და ნებართვებიდან მიღებული შემოსავლები: სოჭის გირჩით სარგებლობის ლიცენზია - 754,378 ლარი; სამონადირეო  

მეურნეობის ლიცენზია - 8,500 ლარი; აკვაკულტურის ნებართვა - 2,800 ლარი  (სსიპ - გარემოს ეროვნული სააგენტოს ლიცენზირების  

დეპარტამენტის უფროსის მოხსენებითი ბარათი N1672/01, 26.02.2024წ.). 
50 მუხლი 7.  
51 2022 წლის დეკემბერში დარიცხული საპროცენტო სარგებელი: სს „ტერაბანკი“ - 40,626 ლარი; სს „ბაზისბანკი“ - 38,287 ლარი; სს  

„პროკრედიტ ბანკი“ - 25,216 ლარი; სს „თიბისი ბანკი“ - 7,781. 
52 სსბასს 3 - სააღრიცხვო პოლიტიკა, ცვლილებები სააღრიცხვო შეფასებებში და შეცდომები, მუხლი 47. 

სსიპ − სურსათის ეროვნულმა სააგენტომ „ცხოველთა ჯანმრთელობის“ ქვეპროგრამის 

ფარგლებში 2022 წელს გახარჯული 666,627 ლარის ღირებულების მარაგები53 2023 წლის  

ხარჯებში ასახა, რაც რეტროსპექტულად უნდა გასწორებულიყო წმინდა 

აქტივების/კაპიტალის საწყისი ნაშთის კორექტირების გზით. 

შედეგად, 2023 წლის 31 დეკემბრის მდგომარეობით წარდგენილ კონსოლიდირებულ 

ფინანსურ ანგარიშგებაში „საქონელი და მომსახურების“ მუხლი და „მატერიალური 

მარაგების“ მუხლის საწყისი ნაშთი გაზრდილია 666,627 ლარით.  

1.12 სუბსიდიები აღრიცხვის ინსტრუქციის თანახმად,54 ტრანსფერით აქტივის მიღების პირობაა − 

ერთეულისაგან მისი მომავალი ეკონომიკური სარგებლის ან მომსახურების პოტენციალი 

დანიშნულებისამებრ იქნეს გამოყენებული. პირობის დარღვევის შემთხვევაში, აქტივი 

უნდა დაუბრუნდეს ტრანსფერის განმახორციელებელ ერთეულს. შესაბამისად, 

განსაზღვრული პირობის თანახმად, აქტივზე თავდაპირველი კონტროლის მოპოვებისას, 

მიმღები იღებს მიმდინარე ვალდებულებას, დანიშნულებისამებრ გამოიყენოს აქტივი. 

აღრიცხვის ინსტრუქციის თანახმად,55 ოპერაციებისა და სხვა მოვლენების აღიარება ხდება 

მათი განხორციელებისთანავე/მოხდენისთანავე. აქედან გამომდინარე, ოპერაციები და 

სხვა მოვლენები იმ პერიოდის საბუღალტრო ჩანაწერებში აისახება და იმ ფინანსურ 

ანგარიშგებაში აღიარდება, რომელსაც განეკუთვნება. 

ა(ა)იპ − სოფლის განვითარების სააგენტო სოფლის მეურნეობის დარგის ხელშეწყობის 

მიზნით ახორციელებს პროგრამებს, რომლებიც ითვალისწინებს სხვადასხვა 

მიზნობრიობით, პირობით სუბსიდიის გაცემას. 

სააგენტო ზემოაღნიშნული სუბსიდიის თანხას ხარჯად აღიარებს მაშინ, როდესაც 

პროგრამის ბენეფიციარებისთვის თანხა გადაირიცხება და არა მაშინ, როდესაც პროგრამის 

ფარგლებში გაცემული თანხის ხარჯვის მიზნობრიობა დადასტურდება, რის გამოც 

მიზნობრიობის დაუდასტურებლობის შემთხვევაში, ბენეფიციარების მიერ 

დაბრუნებული თანხები აისახება მუხლში − „ტრანსფერები და სხვა 

არაკლასიფიცირებული შემოსავლები“.  

სააგენტომ ბენეფიციარისთვის გადახდილი თანხა უნდა აღიაროს მოთხოვნად და არა 

ხარჯად, ხოლო გადახდილი თანხების მიზნობრიობის დადასტურების შემდეგ უნდა 

დაარიცხოს სუბსიდიის ხარჯი.56  

შერჩევის საფუძველზე შესწავლილი ხელშეკრულებებიდან, ზოგიერთ შემთხვევაში57 2023 

წელს ბენეფიციარისთვის გადარიცხული თანხა 2023 წლის ხარჯად არის აღიარებული, 

ხოლო მიზნობრიობა დადასტურებულია 2024 წლის აუდიტორული დასკვნებით ან 

დასკვნები საერთოდ არ არის წარმოდგენილი. 

                                                 
53 ქვემო ქართლის რეგიონული სამმართველოს უფროსის 2023 წლის 27 აპრილის მოხსენებითი ბარათი N7112/09-12; ქვემო ქართლის  

რეგიონული სამმართველოს უფროსის 2023 წლის 6 აპრილის მოხსენებითი ბარათი N5895/09-12. 
54 სსბასს 23 - შემოსავალი არაგაცვლითი ოპერაციებიდან (გადასახადები და ტრანსფერები), მე-7, მე-17, 21-ე და 22-ე მუხლები. 
55 სსბასს 1 - ფინანსური ანგარიშგების წარდგენა, მუხლი 7. 
56 აღნიშნული საკითხი განხილულია საქართველოს გარემოს დაცვისა და სოფლის მეურნეობის სამინისტროს 2021 წლისა და 2022 წლის  

კონსოლიდირებული ფინანსური ანგარიშგებების ფინანსური აუდიტის ანგარიშებშიც და გაცემულია შესაბამისი რეკომენდაცია. 
57გადამამუშავებელი და შემნახველი საწარმოების პროგრამის ფარგლებში 2023 წელს გადარიცხულ 500,000 ლარზე მიზნობრიობა 

დადასტურებულია 2024 წელს: 

- ხელშეკრულება RDAGR000361 (ტრანში - 250,000 ლარი, 2023წ.) - აუდიტორული დასკვნა (11.01.2024წ.); 

- ხელშეკრულება RDASE000192 (ტრანში - 250,000 ლარი, 2023წ.) - აუდიტორული დასკვნა (23.04.2024წ.).  

სასოფლო-სამეურნეო კოოპერატივების ინფრასტრუქტურული განვითარების პროგრამის ფარგლებში 2023 წელს გადარიცხულ 510,000 

ლარზე მიზნობრიობა დადასტურებულია 2024 წელს: 

- ხელშეკრულება RDACSE000016 (ტრანში - 230,000 ლარი, 2023წ.) - აუდიტორული დასკვნა (14.05.2024წ.); 

- ხელშეკრულება RDACSE000022 (ტრანში - 280,000 ლარი, 2023წ.) - აუდიტორული დასკვნა (29.07.2024წ.). 

შეღავათიანი აგროკრედიტების პროგრამის ფარგლებში 2023 წელს გადარიცხულ 963,927 ლარზე მიზნობრიობა დადასტურებულია 2024 

წელს: 

- ხელშეკრულება 16983925314 (ტრანში - 447,564 ლარი, 2023წ.) - აუდიტორული დასკვნა (12.01.2024წ.); აუდიტორული დასკვნა 

(29.02.2024წ.); აუდიტორული დასკვნა (28.03.2024წ.); 

- ხელშეკრულება 17266764553 (ტრანში - 198,518 ლარი, 2023წ.) - აუდიტორული დასკვნა (05.04.2024წ.) და სხვ. 

შედეგად, ვერ მივიღეთ რწმუნება 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში „სუბსიდიის ხარჯებისა“ და „მოკლევადიანი 

(მიმდინარე) დებიტორული დავალიანებების“ მუხლებში ასახული თანხების სისწორეზე,58 

რაც ასევე გავლენას ახდენს „ტრანსფერები და სხვა არაკლასიფიცირებული შემოსავლების“ 

მუხლში ასახულ თანხებზე.  

1.13 

კონსოლიდირე-

ბული ფინანსური 

ანგარიშგება 

კონსოლიდირებულ ფინანსურ ანგარიშგებაში მთლიანად უნდა იყოს ელიმინირებული 

შიდაჯგუფური აქტივები და ვალდებულებები, წმინდა აქტივები/კაპიტალი, 

შემოსავლები, ხარჯები და ფულადი სახსრების ნაკადები, რომლებიც დაკავშირებულია 

ეკონომიკურ ერთეულში შემავალ ერთეულთა შორის განხორციელებულ ოპერაციებთან.59 

სამინისტროს აპარატის დონორების პროექტი ურთიერთშეთანხმების მემორანდუმის 

საფუძველზე, სოფლის განვითარების სააგენტოს აფინანსებს მერძევეობის დარგის 

მოდერნიზაციის და ბაზარზე წვდომის პროგრამის განსახორციელებლად. 

საანგარიშგებო პერიოდში სოფლის განვითარების სააგენტოსთვის გადარიცხული 

თანხიდან ათვისებული ნაწილი ჩამოიწერება ხარჯებში, ხოლო აუთვისებელი ნაწილი 

სამინისტროს აპარატის დონორების პროექტის ფინანსურ ანგარიშგებაში აღიარდება, 

როგორც სოფლის განვითარების სააგენტოს მიმართ არსებული დებიტორული 

დავალიანება, ხოლო სოფლის განვითარების სააგენტო, წლის ბოლოს დარჩენილ ნაშთს 

აღიარებს ვალდებულებად. 

2023 წლის 31 დეკემბრის მდგომარეობით, აღნიშნული მოკლევადიანი კრედიტორული 

დავალიანებები სოფლის განვითარების სააგენტოს საბუღალტრო ჩანაწერების მიხედვით 

შეადგენს 1,038,547 ლარს, ხოლო დონორების პროექტისთვის მოკორესპონდენტო 

დებიტორული დავალიანება − 1,014,434 ლარს,60 რომელიც 24,113 ლარით ნაკლებია  ა(ა)იპ 

− სოფლის განვითარების სააგენტოს მიერ ასახულ კრედიტორული დავალიანების ნაშთზე. 

აღნიშნული თანხებიდან მხოლოდ 442,288 ლარის კრედიტორული დავალიანება და 

შესაბამისი მოკორესპონდენტო დებიტორული დავალიანება არის ელიმინირებული 2023 

წლის 31 დეკემბრის მდგომარეობით წარდგენილ კონსოლიდირებულ ფინანსურ 

ანგარიშგებაში. შედეგად, 2023 წლის 31 დეკემბრის მდგომარეობით „მოკლევადიანი 

(მიმდინარე) დებიტორული დავალიანებების“ მუხლი გაზრდილია 572,146 ლარით,  ხოლო 

„მოკლევადიანი კრედიტორული დავალიანებების“ მუხლი  − 596,259 ლარით. 

სამინისტროს კონსოლიდირებულ ფინანსურ ანგარიშგებაში ასევე არ არის 

ელიმინირებული SIDA-ს პროექტთან − „გადავარჩინოთ ბუნება − საქართველო“ 

დაკავშირებული შიდა ჯგუფური ოპერაციები. კერძოდ, 387,286 ლარის გრანტის ხარჯი,61 

რომელიც ექვემდებარებოდა ელიმინირებას, ვინაიდან გადაცემული იყო სსიპ − ველური 

ბუნების ეროვნული სააგენტოსთვის.62 ზემოაღნიშნულიდან გამომდინარე, 2023 წლის 31 

დეკემბრის მდგომარეობით წარდგენილ კონსოლიდირებულ ფინანსურ ანგარიშგებაში − 

„შემოსავლები გრანტებით“ და „გრანტის ხარჯის“ მუხლები გაზრდილია 387,286 ლარით.  

ზემოაღნიშნულიდან გამომდინარე, 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში − „მოკლევადიანი (მიმდინარე) დებიტორულ 

დავალიანებების“ მუხლი გაზრდილია 572,146 ლარით, „მოკლევადიანი კრედიტორული 

დავალიანებების“ მუხლი − 596,259 ლარით, ხოლო „შემოსავლები გრანტებით“ და „გრანტის 

ხარჯის“ მუხლები გაზრდილია 387,286 ლარით.  

                                                 
58 მიგნების იდენტიფიკაცია მოხდა შერჩევების საფუძველზე და აუდიტის ჯგუფისთვის ზუსტი გავლენის განსაზღვრა შეუძლებელია, რადგან 

 ა(ა)იპ - სოფლის განვითარების სააგენტოს მიერ აღნიშნული პროგრამების ფარგლებში დიდი რაოდენობის ხელშეკრულება ფორმდება.  
59 სსბასს 35, მუხლი 40, „გ“ ქვეპუნქტი.  
60 აღნიშნული თანხა ჯამურად დაფიქსირებულია მხარეებს შორის გაფორმებულ ურთიერთშედარების აქტებში: მერძევეობის დარგის  

მოდერნიზაციის და ბაზარზე წვდომის პროგრამის ფარგლებში დარჩენილი ნაშთი - 442,288 ლარი (შედარების აქტის თარიღი: 29.12.2023წ.);  

სოფლის მეურნეობის მოდერნიზაციის, ბაზარზე წვდომისა და მოქნილობის პროექტის ფარგლებში დარჩენილი ნაშთი - 572,146 ლარი  

(შედარების აქტის თარიღი: 30.09.2022წ.). 
61 იმავე დონის სახელმწიფო ერთეულებზე გაცემული გრანტები. 
62 უწყებაში შემავალი ორგანიზაცია.  

1.14 ინფორმაციის 

შესადარისობა; 

განმარტებითი 

შენიშვნები 

ინფორმაციის შესადარისობა  

სამინისტროს ფინანსური შედეგების ანგარიშგებაში ასახული შესადარისი ინფორმაცია63 

„შემოსავლები გრანტებით“ და „გრანტის ხარჯის“ მუხლებთან დაკავშირებით შეცვლილია 

და გაზრდილია 24,607,180 ლარით, რაც 2022 წლის 31 დეკემბრით წარდგენილ 

კონსოლიდირებულ ფინანსურ ანგარიშგებაში ექვემდებარებოდა ელიმინირებას. 

შედეგად, 2022 წლის პერიოდთან დაკავშირებული შესადარისი ინფორმაცია არასწორად 

არის წარმოდგენილი.  

განმარტებითი შენიშვნა N22  

სახელმწიფოს სახელით ფლობილი აქტივების, აღებული ვალდებულებების, მიღებული 

შემოსავლების და გაწეული ხარჯების შესახებ განმარტებითი შენიშვნა სრულყოფილად 

არ არის მომზადებული „აღრიცხვის ინსტრუქციის“,64 „საბიუჯეტო ორგანიზაციების 

ფინანსური ანგარიშგების მომზადებისა და წარდგენის წესის შესახებ დამტკიცებული 

ინსტრუქციის“65 და „საბიუჯეტო ორგანიზაციების ბუღალტრული აღრიცხვის ანგარიშთა 

გეგმის და მისი გამოყენების შესახებ“ დამტკიცებული ინსტრუქციის66 მოთხოვნების 

გათვალისწინებით. 

კერძოდ, 2023 წლის 31 დეკემბრით წარდგენილი კონსოლიდირებული ფინანსური 

ანგარიშგების შენიშვნა N22-ში გამოვლინდა შემდგომი უზუსტობები: 

- სსდ − გარემოსდაცვის ზედამხედველობის დეპარტამენტის 6,444,828 ლარის 

„შემოსავლები სანქციებით, ჯარიმებით და საურავებით“ წარდგენილია მუხლში − 

„შემოსავლები შიდა ტრანსფერებით". გარდა ამისა, შენიშვნაში „სხვა 

მოკლევადიანი (მიმდინარე) აქტივების“ გრაფაში არ არის წარდგენილი მასთან 

დაკავშირებული 17,077,621 ლარის მოკლევადიანი (მიმდინარე) დებიტორული 

დავალიანებები.  

- სსიპ − გარემოს ეროვნული სააგენტოს „შემოსავლები გარე ტრანსფერებით, 

რომლებიც სხვაგან არაა კლასიფიცირებული“ მუხლთან დაკავშირებით შენიშვნა 

N22-ში წარმოდგენილი მიმდინარე პერიოდის ინფორმაცია არ მოიცავს 765,678 

ლარის გაცემული ლიცენზიებიდან/ნებართვებიდან შემოსავალს, ხოლო წინა 

პერიოდის შესადარისი ინფორმაცია არ მოიცავს 1,804,158 ლარის სახელმწიფოს 

სახელით ფლობილ შემოსავალს. 

1.15 პირობითი 

აქტივები და 

ვალდებულებები 

ა(ა)იპ − სოფლის განვითარების სააგენტოს იურიდიული სამსახურის მიერ არ ხდება 

დავების სოფლის განვითარების სააგენტოს სასარგებლოდ დასრულების ალბათობის 

შეფასება.67 აქედან გამომდინარე, 2023 წლის 31 დეკემბრით დასრულებულ ფინანსურ 

ანგარიშგებაში: 

- 199,124 ლარის68 პირობით ვალდებულებებზე, რომლებზეც დავა მიმდინარეობს, 

ვერ მივიღეთ რწმუნება, რამდენად უნდა იყოს ასახული პირობით 

ვალდებულებად და არა ანარიცხად/ვალდებულებად; 

- „მოკლევადიანი (მიმდინარე) დებიტორული დავალიანებების“ მუხლში ასახულ 

2,800,939 ლარის ისეთ მოთხოვნებზე, რომლებზეც მიმდინარეობს სასამართლო 

დავა, ვერ მივიღეთ რწმუნება, რამდენად აკმაყოფილებს მოცემული ნაშთი 

აქტივად აღიარების კრიტერიუმს. 

                                                 
63 სსბასს 1, მუხლი 53. 
64 მუხლი 9, პუნქტი 11. 
65 საქართველოს ფინანსთა მინისტრის 2021 წლის 4 თებერვლის N24 ბრძანება, მუხლი 3, პუნქტი 11; მუხლი 17, პუნქტი 251. 
66 საქართველოს ფინანსთა მინისტრის 2020 წლის 15 იანვრის N17 ბრძანება, მუხლი 2, პუნქტი 21; მუხლი 41. 
67 აღნიშნულ საკითხთან დაკავშირებით სოფლის განვითარების სააგენტომ 2024 წლიდან ერთიანი მიდგომის შესაბამისად შეცვალა სააღრიცხვო  

პოლიტიკა სსბასს 35-ის მოთხოვნების მიხედვით და განსაზღვრა რესურსების გადინების/შემოსვლის ალბათობები და მათთან  

დაკავშირებული ვალდებულებების/აქტივების ტიპები. 
68 174,374 ლარზე დავა მიმდინარეობს თბილისის სააპელაციო სასამართლოში; 24,750 ლარზე დავა მიმდინარეობს სიღნაღის რაიონულ  

სასამართლოში. 

შედეგად, ვერ მივიღეთ რწმუნება 2023 წლის 31 დეკემბრის მდგომარეობით წარდგენილ 

კონსოლიდირებულ ფინანსურ ანგარიშგებაში აქტივებში, ვალდებულებებსა და პირობით 

აქტივებში/ვალდებულებებში აღრიცხული თანხების სისწორეზე. 

 აუდიტი წარვმართეთ უმაღლესი აუდიტორული ორგანოების საერთაშორისო 
სტანდარტების (ISSAI) შესაბამისად. პასუხისმგებლობა, რომელსაც აღნიშნული 
სტანდარტები ჩვენთვის ითვალისწინებს, დაწვრილებით არის აღწერილი ჩვენი 

დასკვნის ნაწილში სახელწოდებით − „აუდიტორის პასუხისმგებლობა ფინანსური 

ანგარიშგების აუდიტთან დაკავშირებით“. უმაღლესი აუდიტორული ორგანოების 
საერთაშორისო ორგანიზაციის (INTOSAI) მოთხოვნების შესაბამისად, ჩვენ ვართ 
აუდირებული ორგანიზაციისგან დამოუკიდებელი აუდიტორები და შესრულებული 
გვაქვს INTOSAI-ის მიერ დაწესებული სხვა ეთიკური ვალდებულებებიც. გვჯერა, რომ 
ჩვენ მიერ მოპოვებული აუდიტორული მტკიცებულებები საკმარისი და შესაფერისია 
უარყოფითი მოსაზრების გამოსათქმელად საჭირო საფუძვლის შესაქმნელად. 

2. ხელმძღვანელობის და აუდიტორის პასუხისმგებლობა 
 

ხელმძღვანელი 

პირების 

ვალდებულებები 

ფინანსურ 

ანგარიშგებასთან 

დაკავშირებით 

 

ხელმძღვანელობა პასუხისმგებელია თანდართული კონსოლიდირებული ფინანსური 

ანგარიშგების მომზადებასა და სამართლიან წარდგენაზე საქართველოს ფინანსთა 

მინისტრის 2020 წლის 5 მაისის N108 ბრძანებით დამტკიცებული „საბიუჯეტო 

ორგანიზაციების მიერ საჯარო სექტორის ბუღალტრული აღრიცხვის საერთაშორისო 

სტანდარტების (სსბასს-ების) საფუძველზე ფინანსური აღრიცხვა-ანგარიშგების 

წარმოების შესახებ“ და საქართველოს ფინანსთა მინისტრის 2021 წლის 4 თებერვლის N24 

ბრძანებით დამტკიცებული „საბიუჯეტო ორგანიზაციების ფინანსური ანგარიშგების 

მომზადებისა და წარდგენის წესის შესახებ“ ინსტრუქციების შესაბამისად, ასევე შიდა 

კონტროლზე, რომელსაც იგი აუცილებლად მიიჩნევს ისეთი კონსოლიდირებული 

ფინანსური ანგარიშგების მოსამზადებლად, რომელიც არ შეიცავს თაღლითობით ან 

შეცდომით გამოწვეულ არსებით უზუსტობას. 

კონსოლიდირებული ფინანსური ანგარიშგების მომზადებისას, ხელმძღვანელობის 

პასუხისმგებლობაა, შეაფასოს ორგანიზაციის უნარი − უწყვეტად განაგრძოს საჯარო 

მომსახურების მიწოდება, როგორც ფუნქციონირებადმა ერთეულმა, აგრეთვე 

საჭიროების შემთხვევაში, უნდა გაამჟღავნოს ფუნქციონირებადობასთან 

დაკავშირებული ყველა მნიშვნელოვანი საკითხი და გამოიყენოს აღნიშნული პრინციპი 

ბუღალტრულ აღრიცხვაში, გარდა იმ შემთხვევებისა, როდესაც სახელმწიფოს 

გადაწყვეტილი აქვს ორგანიზაციის ლიკვიდაცია ან საქმიანობის შეწყვეტა. 

ხელმძღვანელი პირები პასუხისმგებელი არიან კონსოლიდირებული ფინანსური 

ანგარიშგების მომზადების პროცესის კონტროლზე. 

აუდიტორის 

პასუხისმგებლობა 

ფინანსურ 

ანგარიშგებასთან 

დაკავშირებით 

 

 

ჩვენი მიზანია მოვიპოვოთ დასაბუთებული რწმუნება იმის თაობაზე, შეიცავს თუ არა 

კონსოლიდირებული ფინანსური ანგარიშგება თაღლითობით ან შეცდომით გამოწვეულ 

არსებით უზუსტობას და გამოვცეთ აუდიტის დასკვნა, რომელიც მოიცავს აუდიტის 

მოსაზრებას. დასაბუთებული რწმუნება არის რწმუნების მაღალი დონე, მაგრამ ის არ 

წარმოადგენს გარანტიას, რომ ISSAI-ის მიხედვით ჩატარებული აუდიტი ყოველთვის 

გამოავლენს არსებით უზუსტობას. უზუსტობები შეიძლება გამოწვეული იყოს 

თაღლითობით ან შეცდომით და ჩაითვლება არსებითად, თუ მოსალოდნელია, რომ 

ცალკე ან ჯამურად ისინი ზეგავლენას მოახდენენ კონსოლიდირებული ფინანსური 

ანგარიშგების მომხმარებელთა ეკონომიკურ გადაწყვეტილებებზე. ISSAI-ის შესაბამისად, 

ჩატარებული აუდიტის ფარგლებში, ჩვენ ვიყენებთ პროფესიულ მსჯელობას და 

ვინარჩუნებთ პროფესიულ სკეპტიციზმს აუდიტის მსვლელობისას. ამასთანავე: 

ვახდენთ კონსოლიდირებულ ფინანსურ ანგარიშგებაში არსებითი უზუსტობის რისკის 

იდენტიფიცირებას და შეფასებას, რომელიც შესაძლოა დაშვებულ იქნეს თაღლითობის 

ან შეცდომის გამო, ვსაზღვრავთ და ვატარებთ ამ რისკების შესაფერის აუდიტორულ 

პროცედურებს და მოვიპოვებთ ჩვენი დასკვნის გამოსატანად საკმარის და შესაფერის 

აუდიტორულ მტკიცებულებებს. რისკი იმისა, რომ თაღლითობით გამოწვეული 

არსებითი უზუსტობა არ იქნება აღმოჩენილი, უფრო მაღალია, ვიდრე შეცდომით 

დაშვებულის, რადგან თაღლითობა შესაძლოა მოიცავდეს მოლაპარაკებას, გაყალბებას, 

განზრახ ინფორმაციის გამოტოვებას, დამახინჯებას ან დადგენილი შიდა კონტროლის 

მექანიზმების იგნორირებას; 

ვსწავლობთ შიდა კონტროლის ფუნქციონირებას ისეთი აუდიტორული პროცედურების 

შესამუშავებლად, რომლებიც შესაფერისია არსებულ გარემოებებთან და არა იმისათვის, 

რომ გამოვხატოთ მოსაზრება შიდა კონტროლის ეფექტიანად მუშაობის თაობაზე; 

ვაფასებთ აღრიცხვის პოლიტიკის შესაფერისობას და სააღრიცხვო შეფასებების და 

ხელმძღვანელი პირების მიერ მოწოდებული განმარტებების გონივრულობას; 

ვასკვნით, ხელმძღვანელი პირების მიერ ბუღალტრული აღრიცხვის 

ფუნქციონირებადობის პრინციპის გამოყენების მიზანშეწონილობას და მოპოვებულ 

აუდიტორულ მტკიცებულებებზე დაყრდნობით − არსებობს თუ არა ამ მოვლენებთან და 

დანართები 

 

  

ფინანსური 
ანგარიშგების 
ფორმები და ახსნა- 
განმარტებითი 
შენიშვნები 

ფინანსური მდგომარეობის ანგარიშგება 

 ფინანსური შედეგების ანგარიშგება 

 წმინდა აქტივების/კაპიტალის ცვლილების შესახებ ანგარიშგება 

 ბიუჯეტის და ფაქტობრივი თანხების შედარების ანგარიში 

 განმარტებითი შენიშვნები 

კონსოლიდირებული 
ერთეულები 

საქართველოს გარემოს დაცვისა და სოფლის მეურნეობის სამინისტროს აპარატი 

 ა(ა)იპ − სოფლის განვითარების სააგენტო 

 სსიპ − სურსათის ეროვნული სააგენტო 

 სსიპ − სოფლის მეურნეობის სამეცნიერო-კვლევითი ცენტრი 

 სსიპ − ღვინის ეროვნული სააგენტო 

 სსიპ − სოფლის მეურნეობის სახელმწიფო ლაბორატორია 

 სსიპ − მიწის მდგრადი მართვისა და მიწათსარგებლობის მონიტორინგის 

ეროვნული სააგენტო 

 სსიპ − ველური ბუნების ეროვნული სააგენტო 

 სსიპ − გარემოსდაცვითი ინფორმაციის და განათლების ცენტრი 

 სსიპ − ეროვნული სატყეო სააგენტო 

 სსიპ − დაცული ტერიტორიების სააგენტო 

 სსიპ − გარემოს ეროვნული სააგენტო 

 სსიპ − ბირთვული და რადიაციული უსაფრთხოების სააგენტო 

 სსდ − გარემოსდაცვითი ზედამხედველობის დეპარტამენტი 

 ირიგაციისა და დრენაჟის სისტემის გაუმჯობესება (WB), მერძევეობის დარგის 

მოდერნიზაციის და ბაზარზე წვდომის პროგრამა (DiMMA, IFAD), საქართველოს 

მდგრადი სოფლის მეურნეობის, ირიგაციისა და მიწის პროექტი (WB). 

 SIDA − პროექტი „გადავარჩინოთ ბუნება − საქართველო“. 

საკონტაქტო ინფორმაცია  
 

ვებგვერდი და 
სოციალური მედია  

https://www.sao.ge/ 
https://aris.sao.ge/ 
https://www.budgetmonitor.ge/ka 
http://www.blog.sao.ge/ 
http://www.sai.ge/main/ 
https://www.linkedin.com/company/stateauditoffice/ 
https://www.youtube.com/user/saogeorgia 
https://www.facebook.com/www.sao.ge 

ცხელი ხაზი (+995 32) 243 81 81 

ელფოსტის მისამართი sao@sao.ge 

სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

SAO.GE


	დამტკიცებული ანგარიში.pdf (p.1-100)
	Scan_0001.pdf (p.1)
	დამტკიცებული ანგარიში.pdf (p.2-101)
	1ანგარიში ყდა.pdf (p.1-2)
	2დამტკიცებული ანგარიში - სოფლის მეურნეობის სამინისტრო _ 10.04.2025.pdf (p.3-100)
	დანართები.pdf (p.101-180)
	ფინანსური ანგარიშგება -2023წელი ნაერთი.pdf (p.99-133)
	ახსნა-განმარტება-ნაერთი.pdf (p.134-176)



	პირვ_0001.pdf (p.101)

